
Eke Mkparawa
IKQ IBUOT: “Qboii idugnke ke erinam uiiwoii¢ Esie” (2 Peter 3:9).

Ekebebighi Edi Ikesinke Ndine

Ndito Israel ekesiwak ndikop okposon mmemidem. Ke adanemi mmo ema ekenyene idorenyin ufak, itie
ufin mmo ama akabare etie okposofi-okposoi akan nte ekedide. Ndien utom emi mmo ekenyenede ndinam ama
akabare ¢sofni akan se owo akpanamde. Ke ini Moses okodomode ndisoiio mme idem ke mme enawono Abasi,
mmo ema etre ndikpan uto.

Abasi ikoyomke lkot Esie edu ke mfuhg. Enye okototim ekpeme lkot Esie, okonyun ofofiok abana mme
ukut mme. Enye ama ofiwono isoii Canaan ono Abraham, Isaac ye Jacob, ndien Enye ikenyeneke ndifiak edem
ke iko Esie. Edieke mmo edibetde Qbon ke ata esisit ini, Enye eyenyaia mmo 0sio ke okposon ubok Esie; Enye
eyeno mmo awak akan se mmo ekekerede ndinyene.

Abasi oyom nnyin itie ibet Enye. Ndusuk ini nnyin ikwe ntak mme idomo emi nnyin isanade ibe, edi Abasi
enyene uduak; ndien edieke nnyin isukde ibuot ino uduak Esie, Enye eyenam se ifonde ikan ono nnyin, ye se
ididade ubon ing Enyin Esie.

Ndito Egypt ekenyene ndifiok enye emi Abasi edide mbemiso Enye okure se Enye okoyomde ndinam ye
mmo. Mmo ekesikpono ediwak abasi, edi Abasi okoyom ndiyarade nno mmo adafia nte Enye okponde. Ekoii
ekenyene ndidu ke ufot Abasi emi odude ke Heaven ye mme nsu-nsu abasi eke mme okpono-ndem ekekponode
emi edikande ke usun eke edidade mmo esin ke but ye nsahi.

Oboii Jehovah

Ke ini Abasi okowutde mme ete nnyin idem, Enye okokot Idemesie Abasi Qkposoi, edi Enye etifi ono Moses
idahaemi ete ke edifiok Imo ke ata enyiii Imo, Jehovah ke otu ndito Israel. Edi ke ini ndito Israel ekedide ndikpono
Abasi, mmo ekeda ke ndik Esie enyun enyek idem ikemeke ndikot enyin Jehovah. Kpa idem ini emi ekotde Iko
Abasi mmo ekesida iko efen emi ekekabarede “OBON” (kpukpru ke ikpo mme leta), ke edikabare Nwed Abasi
eke ini Edidem James. Afo eyekut nte enamde ntre ke Akani Ediomi: “Ndien JEHOVAH ¢doho Abraham ete”
“Nte nkpo oson akan Jehovah.

Nte uwut-iikpo eketie nte mme owo ikoyomke nditiii mbana Edidem David ke enyin esie, edi ke edu ukpono
etin ebana enye nte “edidem.” Jehovah edi fikukure Abasi, oro anam nnyin inyene iko emi ewetde JEHOVAH.
Ke ini etifide ebafia Jesus nte Abasi, akpa leta ikpor ke ewet ke akamba, emi etin ebana idaha Esie, oro edi Oboii
Jesus Christ. Ke Psalm 110:1, nnyin imenyene Jehovah etifide iko ono Jesus: “JEHOVAH odoho ye Obofi mi,
ete, Tie mi ke ubok nnasia, tutu nda mme asua fo nnim fi ke udorukot.”

Akpanike Ye Nsu

Ke ini ndito Israel eketrede ndikop uyo Moses, Abasi gokodon enye utom ono Pharaoh. Moses ekekere ete
edieke ikot imo mikopke ing imo, didie ndien ke Pharaoh edikop? Edi Abasi okosono enye idem ndika, okonyuii
odoho ete Moses eyetie nte Abasi ono Pharaoh koro enye eyenyene akwa odudu emi otode Abasi ndida nnam
mme utibe-ikpo. Mmo emi enimde nsio-nsio ikpo ke akpaniko esikere ete ke owo ekededi emi ekemede ndinam
nikpo ke utibe usun edi abasi. Edi nnyin iyekpep mi ite ke Satan nko enyene odudu ndinam mme utibe-nkpo,
ndien nnyin inyene ndikpeme eti-eti “edomo mme spirit ese mme mmo edi eke Abasi: koro ediwak prophet nsu
ema ewoiig eduk edi ke ererimbot” (1 John 4:1). Satan edi “Qbofi emi akarade edem ikpa enyon,” enye onyuii
enyene odudu ndinam “mme idigno ye nsu-nsu mme utibe-ikpo.” Ke eyo nnyin mme anam utom spirit ye mme
nsu-nsu usun edikpono Abasi emi ekande lyip Jesus enam mme utibe-nikpo ndusuk ini ekokok mbio udong, edi
emi edi utom andidiok ndibiana mme owo.

Ndito Abasi ekeme ndikom Abasi, koro Satan enyene ndinam ntre ke ebiet eke Abasi odohode enye etre.
Nnyin ikut emi ke mbuk Job ite ke andidiok ikekemeke ndinam ye enye iikan nte Abasi okodohode anam. Satan
okobiom Abasi ikpe ete ke Enye oto oko akanade Job onyun ekpeme enye. Ikpokom Abasi adana didie ke oko
emi Enye otode akan ikot esie okuk! Ndusuk ini ekeme ndiwuhore mfep ke esisit ini, ndien eyedomo nnyin; edi
ti kpukpru ini ete ke Abasi ke ekpekpeme, ndien Enye idiyakke edomo nnyin ebe nte ikemede ndiyo.

Mme mbia-idioni ema edu ke Egypt, ndusuk mmo ekedi mbon fikari edi ama onyuii odu mmo emi ekeyohode
ye ndioi spirit enyun ekemede ndinam mme utibe-fikpo. Nnyin imokut ke ini Aaron okotopde esan esie onim ke
ison, enye ama akabare edi urukikot. Mbia idign ema enyun enam ntre ye esan mmo. Andidiok ekeme ndibiana
ndusuk owo ke ndino mmo se ibietde akpaniko. Edieke enye mikemeke ndinuk mmo nsin ke idiok, enye eyeno
mmeo nsu-nsu ido ukpono Abasi emi ebietde eti usun; ndien koro mmeo mimaha akpaniko, mmo eyenim nsu ye
abiana ke akpaniko enyud eduok ukpon mmo.

Ukpuhore ama odu ke mme urukikot mbia-idion ye eke Aaron, eyen-utom Abasi. Esaii Aaron ama emen
esaii mbiba eken emen. Idem ama enyek mbia-idion ke ini mme owo mikokutke esaii mmo aba. Mbia-idion oro
ekedi Jannes ye Jambres, ndien Paul, isufi-utom etii ono nnyin ete koro ndisime mmgo eyena ifiwan ke iso kpukpru
owo (2 Nwed Timothy 3:8, 9). Ini ke edi emi Abasi edimende Idemesie onim ke enyon nte andikara ofuri
ererimbot; ndien kpukpru nsu-nsu ukpep-ikpo ye mmo emi enimde nsu ke akpaniko, edisuhorede. Eyebui odudu
Satan. “Edi nnyin itie ibet obufa enyon ye obufa ison, nte unwono Esie edide; ndien edi do ke edinen ido ediduii”
(2 Peter 3:13).

Ubiere-lkpe Emi Editienede

Pharaoh ama ¢son esit esie ikonyun inyimeke ndikpan uton nno Moses ye Aaron. Emi ekedi editofio efiwan
emi ebighide ke ufot ndito Abasi ye mme isufi-utom andidiok. Abasi ekenyene ndida ubiere-ikpe ntiene ndito
Egypt koro Pharaoh ekesinde mkpe-ubok Moses ye Aaron; ndien ofuri esien Egypt ama oduo ke ini emi ndito
Israel ekewonode ke ufin.

MME MBUME
Nso ikedi akpa utibe-iikpo emi ekenamde ke iso Pharaoh?
Nte Pharaoh ama okop ono Moses ye Aaron ke ini mmo ekekpede ye enye ndiyak mmo enyong?
Nso ke nnyin ikpanam ke ini nnyin misopke ibo iboro akam nnyin?
Nso idi udori ye se itienede idomo mbuotidem nnyin?
Nte Abasi esiyak edomo Ikot Esie ekan nte mmo ekemede ndiyo?

g b~ WO DN B

Page 2 of 2



